
GOUVÈNÈ CUOMO ANONSE DEDIKASYON YON SANT SYANS $60 MILYON DOLA NAN SUNY FREDONIA 

 

Etablisman pral sèvi plizyè santèn etidyan syans epi atire potansyèl etidyan ki avanse yo nan kanpis la 

 

Gouvènè Andrew M. Cuomo jodia te anonse ouvèti ofisyèl nouvo Sant Syans modèn nan SUNY Fredonia. 

Sant syans twa etaj la, 92,000 pye kare te dedikase avèk yon seremoni inik ki gen ladan”episaj” yon 

jeyan, doub modèl ADN helix. Nouvo etablisman ki trè antisipe a ap sèvi preske 500 etidyan ki spesyalize 

nan Biyoloji, Chimi, Bio-chimi, Syans Anviwonmantal, Molekilè Jenetik, Teknoloji medikal, Syans Egzèsis 

ak Syans Edikasyon — e li gen kapasite pou akomode kwasans enpòtan. Ou kapab jwenn foto etablisman 

la. 

 

“Nouvo Sant Syans sa a pral yon atou fòmidab pou SUNY Fredonia,” Gouvènè Cuomo te deklare.  “Nan 

ofri opòtinite ansèyman ak rechèch san parèy a etidyan aktyèl yo, ansanm avèk atire nouvo etidyan ki 

enterese nan yon varyete disiplin difisil, etablisman sa a pral ede Fredonia kontinye grandi kòm yon 

inivèsite piblik premye plan epi pèmèt jèn lespri briyan nou yo pwospere. Mwen kontan pou m wè 

etablisman sa a ofisyèlman ouvè, e mwen ankouraje tout moun ki itilize l pou pouse limit yo nan 

konesans syantifik la.” 

 

Prezidan SUNY Fredonia Virginia Horvath te deklare, “Depi nan kòmansman, etablisman an te fèt pou 

aliyen fason lasyans travay kounye a, ak pi bon fason etidyan yo kapab aprann syans. Nou gen yon sans 

klè de sa Fredonia bezwen pou sipòte ansèyman lasyans. Konsepsyon akèy bilding lan ankouraje moun 

yo pou vin gade nan laboratwa yo epi wè etidyan ak pwofesè yo ki angaje nan dekouvèt, ak pou entèaji 

avèk youn lòt nan kad anviwonman ansèyman an.”  

 

Yon eleman kle se Auditoryòm Fanmi Kelly, ki fèt pou yon maksimòm fleksibilite nan anviwonman 

aprantisaj yo. Li pèmèt yon transfè imedyat nan pi gwo konferans ak demonstrasyon senaryo a ti-

gwoup, ansèyman kolaboratif, nan pèmèt etidyan yo pivote nan chèz yo epi travay sou tab ki pi laj pa 

opozisyon a tab biwo pliyant yo. Sant Syans lan dispoze tou de espas piblik, yon lakou kote pave a 

amenaje pou rasanble strat jeyolojik ki atenn Syansquad, yon jaden $4 milyon ak nouvo ekipman ak 

enstrimantasyon. 

 

Pwofesè Adjwen Chimi Holly Lawson, ki te egalman sèvi kòm bèje Pwojè a, te deklare, te deklare, 

“Menm jan tou, ansèyman ak laboratwa rechèch yo te konsevwa delibereman pou satisfè bezwen 

itilizatè aktyèl yo, men yo rete fleksib pou pwochen itilizasyon. Tout laboratwa ansèyman yo gen 

enfrastrikti pou pèmèt yo itilize sal sa yo kòm espas konferans, seminè oswa gwoup travay yo.” 

 

Lòt karakteristik nan bilding la gen ladan:  

•  Espas Fleksib ki pèmèt etidyan yo deplase de fason transparan nan konferans ak aprantisaj 

ansèyman;  

• Yon oditoryòm ki ankouraje entèaksyon etidyan-a-etidyan epi aplike ansèyman;  

• Melanj pwogram nan biyoloji, bio-chimi, Chimi, Molekil jenetik, Teknoloji Medikal, Syans 

Anviwonman, Syans Egzèsis ak syans edikasyon nan menm bilding lan pou ankouraje rechèch ak 

ansèyman entè-disiplinè; ak  

• Anpil espas ansèyman sosyal, tankou yon kafe ak etid alkòv, pou pwovoke kolaborasyon 

kreyatif. 

 

Pwojè $60 milyon dola ki te pwodui yon mwayèn chak jou 70 djòb ouvriye nan domèn konstriksyon 

pandan twazan ki sot pase yo, avèk 104 anplwaye nan rekò l. Li te deziyen pa Achitèk Mitchell/Giurgola, 

yon konpayi ki baze nan vil New York avèk yon repitasyon mondyal nan kreyasyon etablisman rechèch 

syantifik ak akademik.  

 

Yo te entegre anpil eleman dirab nan konplèks la, sa kap pouswiv sètifikasyon LEED ajan Etazini. Bilding 

Vèt Sètifye. Etablisman sa yo egalman gen twati vèt ak sistèm chofaj ak refwadisman enèji efikas; yon 

sistèm inik dlo lapli ki anpeche ewozyon tè a ak inondasyon; ak yon greenhouse dlo efikas. 

 

Depi konstriksyon an te kòmanse nan ane 2011, Fredonia te eksperimante yon gwo ogmantasyon nan 

kantite aplikasyon yo, akseptans ak etidyan ki te anwole nan tout depatman syans natirèl li yo. 

Anwolman yo an patikilye te ogmante ant 34 ak 150 pousan nan plizyè pwogram.  

 

Enfòmasyon sou State University of New York 

Inivèsite Eta New York nan Fredonia se yon inivèsite konpreyansif, piblik, art liberal nan lwès New York ki 

ofri pwogram bakaloreya ak metriz ak pwogram sètifika avanse. Istwa Inivèsite a te kòmnase kòm 

Akademi Fredonia, te etabli nan ane 1826 pa sitwayen yo nan Vilaj Fredonia. Jodia, inivèsite a, avèk kolèj 

Art Liberal ak Syans, Edikasyon, ak Pèfòmans Art ak Vizyèl, ak Lekòl Biznis ak Mizik, gen plis pase 5,000 

etidyan nan pwogram diplome ak bakaloreya ki rekonèt nasyonalman. Fedonia edike, defi, ak enspire 

etidyan yo pou vin pi kalifye, konekte, sitwayen mondyal ak pwofesyonèl ki kreyatif ak responsab. 

Inivèsite a anrichi mond lan atravè bousdetid, ekspresyon atistik, angajman kominotè, ak antreprenarya. 

